
BADMINTONCHILARDA 
MAXSUS CHAQQONLIK 
TAYYORGARLIGINING O‘YIN 
FAOLIYATIGA TA’SIRI

Samadova Uktabar Hasanovna
Jizzax davlat pedagogika universiteti,
Sport turlarini o‘qitish metodikasi kafedrasi o‘qituvchisi

Annotatsiya: Ushbu maqolada badmintonchilarning o‘yin faoliyatiga maxsus chaqqonlik tayyorgarligining ta’siri tahlil 
qilinadi. Tadqiqotda chaqqonlikning tarkibiy omillari hisoblangan tezkorlik va koordinatsiya ko‘rsatkichlarining o‘yin jarayo
nidagi ahamiyati o‘rganildi. Pedagogik tajriba jarayonida maxsus chaqqonlik mashqlari qo‘llanilib, sportchilarning zarba 
aniqligi hamda reaksion harakatlari baholandi. Tadqiqot natijalari shuni ko‘rsatadiki, maxsus chaqqonlik tayyorgarligi 
tizimini muntazam qo‘llash badmintonchilarning o‘yin samaradorligi hamda jismoniy tayyorgarlik darajasini oshirishga 
xizmat qiladi.

Kalit so‘zlar: badminton, maxsus chaqqonlik, jismoniy tayyorgarlik, o‘yin faoliyati, tezkorlik, koordinatsiya, sport 
mashg‘ulotlari.
Abstract: This article analyzes the impact of special agility training on the performance of badminton players. The sig-
nificance of speed and coordination, which are key components of agility, in game activities was examined. During the 
pedagogical experiment, special agility exercises were applied, and the accuracy of strokes and reaction movements of 
athletes were evaluated. The results show that the regular implementation of a special agility training system contributes 
to improving the game efficiency and physical fitness of badminton players.

Key words: badminton, special agility, physical training, game activity, speed, coordination, sports training.
Аннотация: В данной статье анализируется влияние специальной ловкостной подготовки на игровую деятель-
ность бадминтонистов. В исследовании изучена значимость скорости и координации как основных компонентов 
ловкости в процессе игры. В ходе педагогического эксперимента применялись специальные упражнения на раз-
витие ловкости, оценивались точность ударов и реакционные движения спортсменов. Результаты исследования 
показывают, что регулярное применение системы специальной ловкостной подготовки способствует повышению 
эффективности игровой деятельности и уровня физической подготовленности бадминтонистов.

Ключевые слова: бадминтон, специальная ловкость, физическая подготовка, игровая деятельность, скорость, 
координация, спортивные тренировки.

KIRISH
Sport faoliyatida yuqori darajaga erishish sportchilarning jismoniy, texnik va taktik tayyorgarligiga bevo-

sita bog‘liqdir. Zamonaviy sport o‘yinlarida tezkorlik, chaqqonlik va koordinatsiya muhim ahamiyat kasb etadi. 
Badminton sporti ham sportchilardan yuqori darajadagi harakat faolligi, aniqlik hamda reaksion omillarni 
murakkab vaziyatlarda qisqa vaqt ichida amalga oshirishni talab qiladi. Shu tufayli badmintonchilarning jismoniy 
tayyorgarligi tizimida maxsus chaqqonlik sifatini rivojlantirish muhim o‘rin tutadi.

Badmintonchilarning o‘yin faoliyati davomida tezkor harakatlanish, zarbalarni aniq bajarish hamda jadal 
vaziyatlarga tez moslashish muhim ahamiyatga ega. O‘yin jarayonida sportchilar qisqa vaqt ichida maydon 
bo‘ylab harakatlanishlari, harakat yo‘nalishini tez o‘zgartira olishlari va raqib zarbalariga tezkor javob qaytarish-
lari zarur. Bunday jarayonlarda aynan chaqqonlik va koordinatsiya sifatlarini rivojlantirish muhim rol o‘ynaydi. 
Zamonaviy sport mashg‘ulotlari nazariyasi va amaliyotida maxsus chaqqonlik mashqlari sportchilarning 
mashg‘ulot jarayonini samarali tashkil etishda muhim vosita sifatida qaraladi. Maxsus chaqqonlik vositalari 
yordamida sportchilarning harakat koordinatsiyasi, reaksion rivojlanishi, zarba aniqligi hamda o‘yin jarayoni-
dagi umumiy harakat faolligi rivojlantiriladi. Shu nuqtai nazardan, badmintonchilarning jismoniy tayyorgarligini 
ta’minlashda maxsus chaqqonlik mashqlaridan samarali foydalanish muhim ilmiy-amaliy ahamiyat kasb etadi.

Shu bilan birga, ilmiy adabiyotlar tahlili badminton sportida chaqqonlik sifatining o‘yin faoliyatiga ta’siri 
yetarli darajada o‘rganilmaganligini ko‘rsatadi. Bu esa badmintonchilarning maxsus chaqqonlik tayyorgarligini 
yanada chuqur ilmiy asosda tadqiq etishni talab qiladi.

Muammoning dolzarbligi shundaki, zamonaviy sport mashg‘ulotlari nazariyasi va amaliyotida badminton-
chilarning jismoniy tayyorgarligini ta’minlash muhim ilmiy-amaliy ahamiyat kasb etadi. Buning uchun sport o‘yin 
faoliyatida samaradorlikni ta’minlash maqsadida maxsus chaqqonlik sifatini rivojlantirish muhim masalalardan 
biri hisoblanadi. Ilmiy tadqiqotlarda chaqqonlik sifatining sport turiga ta’siri belgilangan bo‘lsa-da, badmintonchi-
larda maxsus chaqqonlik tayyorgarligining o‘yin faoliyatiga ta’siri yetarli darajada o‘rganilmagan. Shu sababga 
ko‘ra, mazkur masalani ilmiy jihatdan tadqiq etish sport mashg‘ulotlari metodikasini takomillashtirishda muhim 
ahamiyatga ega.

Mazkur tadqiqotning maqsadi – badmintonchilarda maxsus chaqqonlik tayyorgarligining o‘yin faoliyatiga 
ta’sirini aniqlash.

Tadqiqot vazifalari sifatida:

•	 badminton sport turida chaqqonlik, tezkorlik va koordinatsiya sifatlarining o‘yin faoliyatidagi ahamiyatini 
ilmiy-uslubiy adabiyotlar asosida tahlil qilish;

•	 badmintonchilarning jismoniy tayyorgarligi tizimida maxsus chaqqonlik sifatining o‘rni va ahamiyatini 
aniqlash;

•	 badmintonchilarda maxsus chaqqonlikni rivojlantirishga qaratilgan mashg‘ulotlar va usullarni ishlab chiqish;

•	 olingan tadqiqot natijalarini tahlil qilish hamda badmintonchilarning maxsus chaqqonlik tayyorgarligini 
ta’minlash bo‘yicha ilmiy-amaliy tavsiyalar ishlab chiqish.

Tadqiqot obyekti – badminton bilan shug‘ullanuvchi sportchilarning mashg‘ulot jarayonidagi jismoniy 
tayyorgarlik tizimi. Ishda tahlil, taqqoslash, pedagogik kuzatuv va umumlashtirish kabi ilmiy metodlardan foy
dalanildi.

MAVZUGA OID ADABIYOTLAR SHARHI
Sport mashg‘ulotlari nazariyasi va metodikasiga oid ilmiy tadqiqotlarda sportchilarning jismoniy sifatlarini 

rivojlantirish muhim ilmiy-amaliy ahamiyat kasb etishi ta’kidlangan. Tezkorlik, chaqqonlik va koordinatsiya sport 
o‘yinlarida yuqori darajaga erishishda asosiy omillardan biri sifatida e’tirof etilgan.

L.P. Matveyev sport mashg‘ulotlari nazariyasida sportchilarning jismoniy tayyorgarligini rivojlantirish jara
yonida chaqqonlik sifatining ahamiyatini alohida ta’kidlaydi. Uning fikriga ko‘ra, chaqqonlik murakkab harakatlarni 
tez va aniq bajarish bilan bog‘liq bo‘lib, sportchilarning texnik va taktik harakatlarini samarali amalga oshirishga 
xizmat qiladi.

V.N. Platonov sportchilarning tayyorgarlik jarayonini o‘rganish jarayonida koordinatsiya va chaqqonlik 
sifatlarining sport o‘yinlarida muhim ekanligini ta’kidlaydi. Olimning fikriga ko‘ra, maxsus chaqqonlik mashqlari 
sportchilarning reaksion harakatlarini takomillashtirish, harakat koordinatsiyasini rivojlantirish hamda o‘yinga 
tez moslashishni ta’minlashga xizmat qiladi.

T. Bompa sport mashg‘ulotlarini davriylashtirish jarayonida sportchilarning maxsus jismoniy tayyorgar-
ligini oshirishga muhim ahamiyat beradi. Uning fikricha, sport o‘yinlarida, jumladan badminton sport turida ham 
maxsus chaqqonlik mashqlaridan foydalanish sportchilarning harakat faoliyati va o‘yin samaradorligini nazorat 
qilish hamda rivojlantirishga yordam beradi.

Mahalliy olimlardan Sh.X. Isroilov hamda M. Mipovlarning ilmiy ishlarida sport mashg‘ulotlari jarayonida 
chaqqonlik va koordinatsiya sifatlarini rivojlantirish sportchilarning jismoniy tayyorgarligini ta’minlashda muhim 
omil sifatida ko‘rsatib o‘tilgan. Ularning tadqiqotlarida sport mashg‘ulotlari jarayonida maxsus jismoniy mashq
lardan foydalanish sportchilarning harakat faoliyatini samarali tashkil etishga xizmat qilishi qayd etilgan.

Shu bilan birga, badminton sport turida maxsus chaqqonlik tayyorgarligining o‘yin faoliyatiga ta’siri yetarli 
darajada o‘rganilmagan. Bu esa badmintonchilarning jismoniy tayyorgarligini ta’minlash hamda mashg‘ulot 
jarayonini ilmiy asosda tashkil etish zaruratini yanada kuchaytiradi.

TADQIQOT METODOLOGIYASI
Bu tadqiqot badmintonchilarda maxsus chaqqonlik tayyorgarligining o‘yin faoliyatiga ta’sirini oshirishga 

qaratilib, tizimli va kompleks yondashuv asosida amalga oshirildi. Tadqiqot metodologiyasi sport pedagogikasi 
nazariyasi, sport mashg‘ulotlari metodikasi hamda koordinatsiya asoslari va tezkorlik-reaksiya jarayonlarini 
izohlovchi sport fiziologiyasi yondashuvlari asosida tashkil etildi.

Tadqiqot kvazi-eksperimental dizayn asosida tashkil etildi. Unda 18–22 yoshdagi jami 20 nafar badmin-
tonchi sportchi ishtirok etdi. Ishtirokchilar ikki guruhga ajratildi:

•	 tajriba guruhi (n=10) – mashg‘ulot jarayoniga maxsus chaqqonlikni rivojlantirishga yordam beruvchi 
kompleks mashqlar qo‘llanilgan sportchilar;

•	 nazorat guruhi (n=10) – mashg‘ulotlarni an’anaviy dastur asosida olib borgan sportchilar.

Tadqiqot 8 hafta davomida olib borilib, dastlabki va yakuniy o‘lchov natijalari tahlil qilindi.
Tadqiqot obyekti sifatida badminton bilan shug‘ullanuvchi sportchilarning mashg‘ulot jarayonidagi jismoniy 

tayyorgarlik tizimi, predmeti sifatida esa badmintonchilarda maxsus chaqqonlik tayyorgarligining o‘yin faoliyatini 
tashkil etishdagi (harakat, yo‘nalishni tezkor o‘zgartirish, kuch, zarba aniqligi va reaksion tezlik) ta’siri hamda 
uni rivojlantirish masalalari belgilandi.

Empirik ma’lumotlarni yig‘ishda pedagogik kuzatuv, nazorat o‘lchovlari hamda qiyosiy tahlil metodlari 
qo‘llanildi. Pedagogik kuzatuv jarayonida sportchilarning mashg‘ulot va o‘yin faoliyatidagi harakatlari, maydon 
bo‘ylab joylashish faolligi hamda zarbalarga aniq reaksion javoblari muntazam ravishda qayd etib borildi. 
Olingan ko‘rsatkichlarni aniqlashda chaqqonlik va tezkorlikni tavsiflovchi test sinovlari (yo‘nalishni tez o‘zgarti-
rish, qisqa masofalarda tezkor siljishlar va reaksion javobni amalga oshirish) kompleks tarzda qo‘llanildi.

Nazariy tahlil jarayonida ilmiy-uslubiy adabiyotlar o‘rganilib, badminton sport turida chaqqonlik, tezkorlik 
va koordinatsiya omillarining o‘yin faoliyatidagi o‘rni asoslab berildi. Tadqiqot natijalarini chiqarishda tahlil va 
umumlashtirish metodlari yordamida tajriba asosida tartibga solingan ko‘rsatkichlar tizimlashtirildi, tajriba va 
nazorat guruhidagi o‘zgarishlar aniqlash orqali izohlandi hamda maxsus chaqqonlik tayyorgarligining o‘ziga xos 
ta’siri bo‘yicha ilmiy xulosalar shakllantirildi.

Ushbu metodologiya badmintonchilarning maxsus chaqqonlik tayyorgarligini mashg‘ulot jarayoniga 
maqsadli joriy etish, uning o‘yin faoliyati ko‘rsatkichlariga ta’sirini ilmiy asosda aniqlashga xizmat qiladi.

TAHLIL VA NATIJALAR
Tadqiqot jarayonida olingan empirik ma’lumotlar tajriba va nazorat guruhlari kesimida qiyosiy tahlil qilindi. 

Dastlabki nazorat o‘lchovlari yordamida har ikkala guruh sportchilarining jismoniy tayyorgarlik ko‘rsatkichlari 
bo‘yicha sezilarli farq mavjud emasligi ko‘rsatildi (p>0,05). Bu esa tadqiqot boshida sportchilarning chaqqonlik, 
tezkorlik va tajriba sharoitlariga moslashish darajasi tengligini tasdiqladi.

Pedagogik tajriba yakunida tajriba guruhi sportchilarida jismoniy tayyorgarlik ko‘rsatkichlari bo‘yicha statistik 
jihatdan ahamiyatli o‘zgarishlar aniqlandi (p<0,05). Jumladan, chaqqonlik ko‘rsatkichlari o‘rtacha 8–10 foizga, 
tezkorlik ko‘rsatkichlari 10–22 foizga, reaksion tezlik ko‘rsatkichlari esa 15–17 foizga yaxshilandi. Harakat 
yo‘nalishini tezkor o‘zgartirish va maydon bo‘ylab tez joylashishda ham ijobiy harakat dinamikasi kuzatildi.

Nazorat guruhida esa o‘zgarishlar past darajada bo‘lib, tezkorlik va chaqqonlik ko‘rsatkichlari o‘rtacha 
3–5 foiz atrofida yaxshilangani kuzatildi. Qayd etilgan o‘zgarishlarning statistik jihatdan ahamiyatli emasligi 
aniqlanib (p>0,05), ular umumiy mashg‘ulot jarayonining tabiiy ta’siri bilan izohlandi.

O‘yin jarayonidagi o‘zgarishlar ham kuzatildi. Jumladan, zarba aniqligi ko‘rsatkichlari o‘rtacha 20–25 
foizga, o‘yin jarayonida vaziyatga tez moslashish darajasi 12–15 foizga, harakatlarning koordinatsion qobili-
yati esa 14–16 foizga oshdi. Pedagogik kuzatuvlarga ko‘ra, tajriba guruhi sportchilari o‘yin maydoni bo‘ylab 
harakatlanish, zarbalardan keyin tez tiklanish va murakkab o‘yin vaziyatlariga moslashishni yuqori darajada 
namoyon etdilar.

Nazorat guruhida esa zarba aniqligi va o‘yin ko‘rsatkichlarida kichik o‘zgarishlar kuzatildi, biroq bu natijalar 
tajriba guruhiga nisbatan ancha past bo‘ldi.

XULOSA VA TAKLIFLAR
Olib borilgan tadqiqotlar badminton sport turida maxsus chaqqonlik tayyorgarligining o‘yin faoliyatiga ta’sir 

ko‘rsatishini ilmiy jihatdan tasdiqladi. Pedagogik tajriba natijalari maxsus chaqqonlik mashqlarini mashg‘ulot 
jarayoniga tizimli ravishda joriy etish sportchilarning tezkor harakatlanish jarayonini, harakat yo‘nalishini tez 
o‘zgartirish ko‘rsatkichlarini hamda reaksion tezlikni rivojlantirishni ta’minlashini ko‘rsatdi.

Tadqiqot natijalariga ko‘ra, tajriba guruhi sportchilarida chaqqonlik, tezkorlik va koordinatsiya ko‘rsatkichlari 
nazorat guruhiga nisbatan sezilarli darajada yaxshilangani kuzatildi. Sportchilarning o‘yin jarayonida maydon 
bo‘ylab tez harakatlanishi, zarbalarni aniq bajarishi hamda o‘yin vaziyatiga tez moslashish omillari ham qayd 
etildi.

Olingan tadqiqot natijalari badminton sport turida maxsus qo‘shimcha mashqlarni mashg‘ulot jarayoniga 
maqsadli joriy etish sportchilarning jismoniy tayyorgarligini ta’minlash va o‘yin faoliyatini yaxshilash uchun zarur 
ekanini ko‘rsatadi.

Shu bois badmintonchilarning mashg‘ulot jarayonida chaqqonlik sifatini rivojlantirish muhim ahamiyat kasb 
etadi.

Tadqiqotga asoslanib quyidagi ilmiy-amaliy takliflar ishlab chiqildi:

1.	 Badmintonchilarning mashg‘ulot jarayonida maxsus chaqqonlikni rivojlantirishga yordam beruvchi 
kompleks mashqlardan muntazam ravishda foydalanish tavsiya etiladi.

2.	 Sportchilarning tezkorlik va koordinatsiya ko‘rsatkichlarini rivojlantirishga yordam beradigan mashg‘ulot 
dasturlariga yo‘nalishni tez o‘zgartirish va qayta ishlash tezligini oshiruvchi mashqlarni kiritish lozim.

3.	 Mashg‘ulot jarayonida maxsus chaqqonlik mashqlarini qo‘llash orqali sportchilarning o‘yin faoliyatini 
nazorat qilish bo‘yicha metodik tavsiyalar ishlab chiqish lozim.

4.	 Badminton bo‘yicha murabbiylar mashg‘ulotlar jarayonida sportchilarning individual jismoniy tayyorgarligini 
inobatga olgan holda maxsus chaqqonlik mashqlaridan foydalanishlari zarur.

5.	 Kelgusida badmintonchilarning maxsus chaqqonlik tayyorgarligini oshirishga oid ilmiy tadqiqotlarni yanada 
takomillashtirish metodikasini ishlab chiqish muhim ahamiyatga ega bo‘ladi.

Umuman olganda, badminton sport turida maxsus chaqqonlik tayyorgarligini mashg‘ulot jarayoniga keng 
joriy etish sportchilarning jismoniy barkamolligini ta’minlash, jismoniy faolligini oshirish hamda sport mahoratini 
yuksaltirishda muhim omil bo‘lib xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

